FIL-QORTI TAL-MAGISTRATI (MALTA)

BHALA QORTI TA® GUDIKATURA KRIMINALI

I1-Pulizija
(Spettur Priscilla Caruana)
\£]

Yousef Essesi
[I-Qorti:

Wara li rat l-imputatazzjonijiet migjuba fil-konfront ta” Yousef Essesi,
detentur tal-karta tal-identita’ 501491M fejn gie mixli talli nhar is-6
t’ Awissu 2014 ghall-habta tas16:45 fi Triq Sant’ Anna, 1-Floriana : -

1. Wagqt li kien gieghed isuq jew kellu fil-kontroll tieghu vettura bin-
numru tar-registrazzjoni BMW 495 b’nuqqas ta’ hsieb, bi
traskuragni, jew b'nuqqas ta’ hila fl-arti jew professjoni tieghu jew
b'nuqqas ta” tharis tar-regolamenti, ikkaguna feriti ta’ natura gravi
per durata fuq Paulseph Pirotta u dan skont kif certifikat minn Dr.

Alan Drago mill-Isptar Mater Dei;

2. Kif ukoll talli fl-istess data, hin, lok u ¢irkostanzi saq vettura bin-
nuru BMW 495 minghajr ma kien fil-pussess ta’ licenza tas-
sewqan. II-Qorti giet mitluba wkoll sabiex fil-kaz ta” sejbien ta’
htija tiskwalifika lil Yousef Essesi mill-licenzi tas-sewqan kollha
tieghu;

3. Inoltre, 1-Qorti giet mitluba titratta ma” Yousef Essesi bhala recidiv
ai termini tal-artikoli 49 u 50 tal-Kapitolu 9 tal-Ligijiet ta” Malta

liema sentenzi huma definittivi u li ma jistghux jigu mibdula.

Rat id-dokumenti ezibiti u l-atti processwali kollha.

Rat li matul is-seduta tal-20 ta’” Mejju 2015, 1-Ufficjal Prosekutur

ikkonfermat l-imputazzjonijiet bil-gurament taghha.

Rat li matul il-kors tal-ezami tal-imputat ai termini tal-Artikolu 392(1)
tal-Kodici Kriminali tenut matul l-istess seduta l-imputat stqarr li huwa

hati tal-imputazzjonijiet migjuba kontra tieghu.

Wara li spjegat bl-aktar mod solenni l-konsegwenzi kollha li jitnisslu
minn dikjarazzjoni ta’” ammissjoni ta’ htija, u cioe li din il-Qorti kienet
tista” ssib lill-imputat hati u li tinfliggi fuqu wkoll il-piena ta’ prigunerija

skont il-Ligi, il-Qorti tatu zmien qasir sabiex jirtira l-ammissjoni tieghu.

L-imputat stqarr li huwa kellu kaz iehor li diga gie dec¢iz u kundannat

ghal multa ta’ tliet elef euro (€3000).

Fid-dawl ta” din l-istqarrija, 1-Qorti ma kienetx gqeghda tqis l-ammissjoni
bhala wahda valida u ghalhekk tat Zmien lill-Uffi¢jal Prosekutur u lill-
imputat  sabiex jaghmlu Il-verifiki mehtiega sabiex jigi deciz u
determinat jekk kienx diga hemm sentenza ohra moghtija gabel minn

din il-Qorti diversament presjeduta fuq l-inc¢ident meritu ta” dan il-kaz.

Inoltre, matul l-istess seduta il-Qorti semghet ix-xiehda tal-vitma ta” dan
l-inc¢ident stradali, ¢joe lil Paulseph Pirotta li xehed li f'dan il-kaz huwa
kien qgieghed isuq il-karrozzin u l-imputat laqtu bil-karozza tieghu u li
ghalih dan kien biss “accident”. Huwa stqarr ukoll li konsegwenza ta’
dan l-in¢ident huwa kien sofra hsara fil-karrozzin kif ukoll kien kiser
idu. Illum il-gurnata idejh kien ihaddimha ghalkemm ma kienx jiftahha
dags l-id l-ohra. Iddikjara wkoll li llum il-gurnata huwa gieghed jahdem
billi jsuq il-karrozzin u kien ukoll isuq vetturi tax-xoghol tieghu. Huwa
tenna inoltre li l-imputat kien mexa ta’ ragel mieghu ghaliex kien
ghamel claim mal-insurers tieghu mill-ewwel u l-insurance tal-imputat
kienet halsitu ghad-danni 1i huwa kien sofra. Inoltre, huwa ddikjara
ulterjorment li kien gieghed jirrinunzja ghall-azzjoni kriminali safejn din

kienet rinunzjabbli.

Rat ukoll li matul is-seduta tas-27 t’Awissu 2015 il-Qorti kienet rat ukoll
id-dokumenti pprezentati mill-Uffi¢jal Prosekutur fejn kien jirrizulta li
ghalkemm kien minnu dak mistqarr minn Essesi li hu kien wehel multa
ta’ tliet elef euro €3000 in konsegwenza ghal incident tat-traffiku, dan
pero kien incident differenti minn dak li bih kien jinsab mixli quddiem

din il-Qorti.

[I-Qorti ghalhekk kienet soddisfatta li f'dan il-kaz ma kienx hemm I-

estremi li l-imputat kien jista’ jinstab hati darbtejn fuq l-istess fatt.

[I-Qorti ghalhekk regghet ghaddiet biex ghamlet l-ezami tal-imputat ai
termini tal-Artikolu 392(1)(a)(b) tal-Kodici Kriminali u huwa wiegeb li

kien hati.

Wara li regghet stagsiet lill-imputat x'ghandu xi jghid dwar I-
imputazzjoni migjuba kontra tieghu, l-imputat rega’ tenna li huwa hati
skont kif kien tenna ftit gabel u 1-Qorti hadet nota bil-miktub ta’ din id-
decizjoni tal-imputat fl-atti tal-kawza. Ghalhekk din id-darba il-Qorti

kienet geghda tqis I-ammissjoni tieghu bhala definittiva u finali.

I[I-Qorti semghet lill-Uffi¢jal Prosekutur tipprezenta dokument PC1 sa

PC5 li jinkludu zewg sentenzi PC3 u PC4 bhala prova tar-recidiva.

Semghet it-trattazzjoni tal-Ufficjal Prosekutur u semghet lil-imputat

jiddikjara li huwa ma kellux sottomissjonijiet x’jaghmel.

Ikkunsidrat : -

In vista tal-ammissjoni imtennija tal-imputat ghall-imputazzjoni migjuba
kontra tieghu kif specifikati aktar ‘il fuqg, hija ma ghandhiex alternattiva

ghajr li ssib lil imputat hati tal-imputazzjoni migjuba kontra tieghu.

Ghall-fini ta’ piena, din il-Qorti gieset li l-ewwel imputazzjoni titratta
reat kommess b'nuqqas ta’ hsieb jew bi traskuragni, jew b'nuqqas ta’
hila f'sengha jew professjoni, jew minhabba nuqqas ta’ hars ta’
regolamenti, u ghalhekk huwa ezenti mill-effetti tar-recidiva skont I-
Artikolu 52 tal-Kodic¢i Kriminali. Mill-banda l-ohra l-imputat huwa
recidiv ai termini tal-Artikoli 49 u 50 tal-Kodic¢i Kriminali kwantu ghal
dak li jirrigwarda t-tieni imputazzjoni stante li dan ir-reat huwa wiehed

li ma jagqax taht l-ezenzjoni hawn fuq imsemmija.

Mill-banda l-ohra 1-Qorti ma tistax tinjora 1-fatt 1i Paulseph Pirotta sofra
ksur f'idu u li huwa tenna li ghalkemm huwa kien gieghed jahdem ix-
xoghol normali tieghu ta’ kuccier u sewwieq ta’ vetturi, xorta wahda
baqga ma jistax jiftah idu daqskemm jiftah l-id l-ohra — u dan sena wara li
sehh l-incident. II-Qorti tqis li ghalhekk l-ammissjoni tal-imputat ghar-

reat taht 1-Artikolu 226(1)(a) tal-Kodici Kriminali hija gustifikata u f'dan

il-kaz il-Qorti tista’ timponi piena ta’ prigunerija ghal Zmien mhux izjed
minn sena jew multa ta” mhux izjed minn erbat elef sitt mija tmienja u

hamsin euro sebgha u hamsin ¢entezmu (€4658.75).

Din il-Qorti geghda tqis li -modalita ta” dan l-inc¢ident, anke kif jirrizulta
mill-PIRS ezibit a fol 34, ma kienx xi wiehed kbir jew li kien jinvolvi
sewqgan ta’ natura perikoluza da parti tal-imputat. Inoltre, anke mix-
xiehda ta” Paulseph Pirotta dan kien kaz ta” in¢ident stradali li ghalih
kien “accident” u li huwa hafer lill-imputat. Fid-dawl ta” dan kollu, il-
Qorti ged tezercita d-diskrezzjoni taghha u mhix qeghda tittratta mal-

hati bhala li huwa recidiv.

DECIDE

ghalhekk 1li qgeghda ssib lil Yousef Essesi, fuq l-ammissjoni
inkondizzjonata tieghu stess, hati tal-imputazzjonijiet migjuba kontih u
wara li rat 1-Artikoli 49, 50, 226(1)(a) tal-Kodi¢i Kriminali kif ukoll tal-
Artikolu 15(1)(a) tal-Kapitolu 65 tal-Ligijiet ta” Malta tikkundannah
ghall-multa komplessiva fl-ammont ta” elf u hames mitt euro (€1500)
b’dan li dan l-ammont ghandu jithallas permezz ta’ pagamenti
successivi u ininterrotti ta” mitt euro (€100) fix-xahar bl-ewwel ammont
ta” mitt euro ghandu jithallas fi zmien hmistax iljum mill-lum u I-

kumplament tar-rati mensili ghandhom jithalsu mhux aktar tard mis-

sittax iljum ta” kull xahar — b’dan 1li jekk il-hati jonqos milli jhallas rata
wahda mensili huwa jitlef il-benefi¢¢ju taz-zmien koncess lilu u 1-bilan¢
rimanenti jsir dovut li jithallas immedjatament u minghajr ebda

dilazzjoni ohra u konvertibbli fi prigunerija bir-rati korrenti pro tempore.

Inoltre, peress li 1-Prosekuzzjoni talbet l-iskwalifika tal-licenza tas-
sewgan tal-imputat, din il-Qorti hija konsegwentement marbuta li
tiskwalifika lill-hati skont I-Artikolu 15(3) tal-Kapitolu 65 tal-Ligijiet ta’
Malta u ghalhekk ai termini tal-istess Artikolu, il-Qorti geghda
tiskwalifika lill-hati milli jkollu jew milli jikseb licenza tas-sewqgan ghal
zmien ta’ tletin jum, liema skwalifika tibda’ tghodd minn nofs il-lejl tal-

lum.

Moghtija illum is-16 ta’ Settembru 2015 fil-Qrati tal-Gustizzja, Valletta.

Aaron M. Bugeja,
Magistrat.

